
1. gr.
Hvert gjaldeyris- og innf lutningsleyfi, sem hér eftir verður veitt fyrir bifreið,

skal bundið því skilyrði, að ríkið eitt eigi kauprétt að bifreiðinni, ef eigandi hyggst
skrá hana á annars nafn eða selja hana.

Verð slíkrar bifreiðar skal miðast við kaupverðið að frádreginni hæfilegri
upphæð fyrir skemmdum og sliti og ákveðst með mati af bifreiða skoðun ríkisins á
hverjum stað.

2. gr.
Þær bifreiðar, sem ríkið þannig eignast, skulu seldar á fyrrnefndu matsverði

að viðbættum kostnaði, sem á það hefur fallið vegna eigendaskipta, geymslu, flutn-
ings eða þess háttar.

3. gr.
Stofnun sú, sem á hverjum tíma veitir innflutnings- og gjaldeyrisleyfi fyrir

bifreiðum, annast einnig úthlutun hifreiða þeirra, er ríkið á þennan hátt verður
eigandi að.

4. gr.
Nánari ál, væði um framkvæmd laga þessara verða sett með reglugerð.

6. gr.
Lög þessi öðlast þegar gildi.

Greinargerð.

Tilgangur frumvarpsins fr sá að reyna að binda endi á hinn hneykslanlega
"svarta markað", sem átt hefur sér stað með bifreiðar ii undanförnum árum. Það
er alkunna, að bifreiðar, sem keyptar hafa verið inn fyrir 15--20 þúsund krónur,
hafa þráfaldlega verið seldar aftur manna á milli fyrir 50--60 þúsund krónur.
Þannig hefur það viðgengizt, að þeir, sem orðið hafa þeirrar náðar aðnjótandi að
fá innflutnings- 'og gjaldeyrisleyfi fyrir bíl, hafa með einni bíl sölu tekið :10--40
þúsund króna ágóða svo að segja fyrirhafnarlaust, en það er, eins og menn vita,
álíka upphæð og verkamaðurinn fær fyrir tveggja til þriggja ára daglegt strit í
sveita síns andlitis.

Sumir hafa selt leyfin þegar í stað, og dæmi munu þess, að jafnvel háttlaun-
aðir embættismenn hafa í skjóli aðstöðu sinnar fengið bíla tvisvar eða þrisvar sinn-
um og selt þá síðan aftur með slíkum ofurgróða sem að ofan greinir.

Það er smánarblettur á þjóðfélaginu, að slíkt og þvílíkt okur skuli geta átt sér
stað. Og sýnist vera sjálfsagt, að gerðar verði ráðstafanir þegar í stað til þess að
slíku fári linni.

Þar sem bifreiðar eru skráð eign, ætti að vera auðvelt að framkvæma löggjöf
eins og þessa, og um þörfina á að stöðva bílaokrið verður varla deilt. Astæðan til
þess er svo brýn, að Alþingi ætti að hraða afgreiðslu málsins sem mest má verða
og gera frumvarp þetta að lögum strax ú þessu þingi.


